
К ОПУБЛИКОВАНИЮ 

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Коми Республикаын муниципальнӧй районъясса муниципальнӧй
юкӧнъясӧс «Войтырлӧн сьӧмкуд» проектӧ пырӧдчӧмысь да
«Войтырлӧн сьӧмкуд» проект серти войтырлысь проектъяс
збыльмӧдӧмысь ошкӧм вылӧ, а сідзжӧ Коми Республикаын

муниципальнӧй юкӧнъясын войтырлысь водзмӧстчӧмъяс сӧвмӧдӧм
вылӧ грантъяс йылысь

Сы могысь,  медым ошкыны Коми Республикаын муниципальнӧй
районъясса  муниципальнӧй  юкӧнъясӧс  «Войтырлӧн  сьӧмкуд»  проектӧ
бура  пырӧдчӧмысь  да  «Войтырлӧн  сьӧмкуд»  проект  серти  войтырлысь
проектъяс  збыльмӧдӧмысь,  а  сідзжӧ  сӧвмӧдны  Коми  Республикаын
муниципальнӧй  юкӧнъясын  войтырлысь  водзмӧстчӧмъяссӧ,  Коми
Республикаса Веськӧдлан котыр шуис:

1. Урчитны, мый Коми Республикаын муниципальнӧй районъясса
муниципальнӧй  юкӧнъяслы,  кодъяс  пырӧдчисны  «Войтырлӧн  сьӧмкуд»
проектӧ  да  кодъясӧс  бӧрйисны  ӧнія  во  водзын  мунысь  куим  во  чӧж
(дорвыв), Коми Республикаса республиканскӧй  сьӧмкуд сьӧм тшӧт весьтӧ
сетӧны лӧсялана финансӧвӧй во вылӧ Коми Республикаын муниципальнӧй
районъясса  муниципальнӧй  юкӧнъясӧс  «Войтырлӧн  сьӧмкуд»  проектӧ
пырӧдчӧмысь  да  «Войтырлӧн  сьӧмкуд»  проект  серти  войтырлысь
проектъяс  збыльмӧдӧмысь  ошкӧм  вылӧ,  а  сідзжӧ  Коми  Республикаын
муниципальнӧй юкӧнъясын войтырлысь водзмӧстчӧмъяс сӧвмӧдӧм вылӧ
грантъяс.

2.  Урчитны  Коми  Республикаын  муниципальнӧй  районъясса
муниципальнӧй юкӧнъясӧс «Войтырлӧн  сьӧмкуд» проектӧ пырӧдчӧмысь
да  «Войтырлӧн  сьӧмкуд»  проект  серти  войтырлысь  проектъяс
збыльмӧдӧмысь  ошкӧм  вылӧ,  а  сідзжӧ  Коми  Республикаын
муниципальнӧй юкӧнъясын войтырлысь водзмӧстчӧмъяс сӧвмӧдӧм вылӧ
грантъяс сетӧм йылысь положение 1 №-а содтӧд серти.

3.  Котыртны Коми  Республикаын  муниципальнӧй  районъясса
муниципальнӧй  юкӧнъяслӧн «Войтырлӧн  сьӧмкуд»  проектӧ  пырӧдчан
бӧртасъяс  видлалысь комиссия  да  вынсьӧдны  сэтчӧ  пырысьясӧс  2  №-а
содтӧд серти.

4.  Вынсьӧдны  Коми  Республикаын  муниципальнӧй  районъясса
муниципальнӧй  юкӧнъяслӧн «Войтырлӧн  сьӧмкуд»  проектӧ  пырӧдчан
бӧртасъяс видлалысь комиссия йылысь положение № 3-а содтӧд серти.

5.  Вӧзйыны  Коми  Республикаын  муниципальнӧй  районъяслӧн
меставывса асвеськӧдлан органъяслы:



ыстыны  тайӧ  шуӧмлӧн  1  пунктын  индӧм  грантъяссӧ  Коми
Республикаын  муниципальнӧй  юкӧнъясын  войтырлысь  водзмӧстчӧмъяс
сӧвмӧдӧм вылӧ;

примитны  Коми  Республикаын  муниципальнӧй  юкӧнъясын
войтырлысь водзмӧстчӧмъяс збыльмӧдӧм серти лӧсялана муниципальнӧй
инӧда актъяс.

Тайӧ шуӧмлӧн медшӧр могъясын войтырлӧн водзмӧстчӧмъяс улын
гӧгӧрвосьӧны  лӧсялана  муниципальнӧй  юкӧнын  олысь  гражданалӧн
проект  серти  вӧзйӧмъяс,  кутшӧмъясӧс  веськӧдӧма  лӧсялана
муниципальнӧй юкӧнын меставывса тӧдчанлуна юалӧмъяс решитӧм вылӧ.

6. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов

Сыктывкар 
2021 вося косму тӧлысь 23 лун 
211 № 



ВЫНСЬӦДӦМА
Коми Республикаса Веськӧдлан котырлӧн

2021 во косму тӧлысь 23 лунся 211 №-а шуӧмӧн
(1 №-а содтӧд)

Коми Республикаын муниципальнӧй районъясса муниципальнӧй
юкӧнъясӧс «Войтырлӧн сьӧмкуд» проектӧ пырӧдчӧмысь да 
«Войтырлӧн сьӧмкуд» проект серти войтырлысь проектъяс
збыльмӧдӧмысь ошкӧм вылӧ, а сідзжӧ Коми Республикаын
муниципальнӧй юкӧнъясын войтырлысь водзмӧстчӧмъяс 

сӧвмӧдӧм вылӧ грантъяс сетӧм йылысь
ПОЛОЖЕНИЕ

1.  Тайӧ  Положениеыс  урчитӧ  Коми  Республикаын  муниципальнӧй
районъясса  муниципальнӧй  юкӧнъясӧс  «Войтырлӧн  сьӧмкуд»  проектӧ
пырӧдчӧмысь  да  «Войтырлӧн  сьӧмкуд»  проект  серти  войтырлысь
проектъяс  збыльмӧдӧмысь  ошкӧм  вылӧ,  а  сідзжӧ  Коми  Республикаын
муниципальнӧй юкӧнъясын войтырлысь водзмӧстчӧмъяс сӧвмӧдӧм вылӧ
грантъяс сетан правилӧяссӧ (водзӧ лӧсялӧмӧн – грантъяс, муниципальнӧй
юкӧнъяс) да найӧс юклан методикасӧ.

2.  Грантъяссӧ  сетӧны  муниципальнӧй  юкӧнъяслӧн  сьӧмкудъясӧ
мукӧд сьӧмкудкостса трансфертӧн дон босьттӧг да водзӧстӧг.

3. Грантъяссӧ сетӧны сэтшӧм муниципальнӧй юкӧнъяслы, кодъяс:
а) пырӧдчӧны  «Войтырлӧн сьӧмкуд» проектӧ да кодъясӧс бӧрйисны

ӧнія во водзын мунысь куим во чӧж (дорвыв),  войтырлӧн проектъяслӧн
«Войтырлӧн  сьӧмкуд»  проект  дорӧ  индӧм  муртӧсъяслы  лӧсялӧмсӧ
урчитӧм  серти  удж  котыртан  пӧрадок  серти,  мый  вынсьӧдӧма  «Коми
Республикаын «Войтырлӧн сьӧмкуд» проект йылысь» Коми Республикаса
Юралысьлысь  2016  во  ода-кора  тӧлысь  13  лунся  66  №-а  Индӧд
збыльмӧдан  мераяс  йылысь»  Коми  Республикаса  Веськӧдлан  котырлӧн
2016 во ода-кора тӧлысь 20 лунся 252 №-а шуӧмӧн (водзӧ – Пӧрадок);

б)  кодъяс  збыльмӧдісны проектъяс лыдысь,  кутшӧмъясӧс бӧрйисны
Пӧрадок серти ӧнія во водзын мунысь куим во чӧж (дорвыв), 90%-ысь эз
этшаджык войтырлысь проект.

4.  Коми  Республикаса  Веськӧдлан  котыр  примитӧ  грантъяс  юклӧм
йылысь  помшуӧмсӧ  Коми  Республикаын  муниципальнӧй  районъясса
муниципальнӧй  юкӧнъяслӧн «Войтырлӧн  сьӧмкуд»  проектӧ  пырӧдчан
бӧртасъяс  видлалысь комиссиялӧн  помшуӧм  подув  вылын,  кутшӧмӧс
котыртӧма  Коми  Республикаса  Веськӧдлан  котырлӧн  2021  во  косму
тӧлысь 23 лунся 211 №-а шуӧм серти (2 №-а содтӧд), (водзӧ – Комиссия)
да сійӧс оформитӧма Коми Республикаса Веськӧдлан котырлӧн лӧсялана
нормативнӧй инӧда актӧн.

5. Быд муниципальнӧй юкӧнлы грант мындасӧ (Vi) арталӧны татшӧм
формула серти:



 , 

кӧні:
V – Коми Республикаса республиканскӧй сьӧмкудлӧн ӧтувъя сьӧм

ыджда, кутшӧмӧс ӧнія финансӧвӧй воын урчитӧма грантъяс сетӧм вылӧ,
шайтъясын;

ki – i  муниципальнӧй районлӧн ӧнія во водзын мунысь куим во чӧж
(дорвыв)  «Войтырлӧн  сьӧмкуд»  проектӧ  пырӧдчан  коэффициент,
кутшӧмӧс арталӧны татшӧм формула серти:

, 

кӧні:

 – юклан коэффициент, кутшӧмӧс урчитӧ Комиссия;

k1i – войтырлӧн проектъяс лыд.
Сэк, кор муниципальнӧй район ӧнія во водзын мунысь куим во чӧж

(дорвыв) збыльмӧдіс войтырлысь 35-ысь унджык проект, k1i лоӧ 5; 25-сянь
35-ӧдз бӧръясӧ пыртӧмӧн – 4; 25-ысь этшаджык – 3;

k2i – і муниципальнӧй районлӧн войтырлысь проектъяс збыльмӧдӧм
вылӧ рӧскод.

Сэк, кор муниципальнӧй район ӧнія во водзын мунысь куим во чӧж
(дорвыв) войтырлысь проектъяс збыльмӧдӧм вылӧ видзис 2 млн. унджык
шайт, k2i  лоӧ 0,3; 1,5 млн. шайтсянь 2 млн. шайтӧдз бӧръясӧ пыртӧмӧн –
0,2; 1,5 млн. шайтысь этшаджык – 0,1.

6. Коми Республикаса Юралысьлӧн Администрация:
а)  Комиссияса  заседаниелысь  сёрнигижӧд босьтӧм  бӧрын  куим

уджалан  лун  чӧжӧн  Коми  Республикаса  Веськӧдлан  котырлӧн
Уджаланартӧн урчитӧм пӧрадокын пыртӧ грантъяс юклӧм йылысь Коми
Республикаса Веськӧдлан котырлысь нормативнӧй инӧда акт бала;

б)  вуджӧдӧ  Коми  Республикаса  республиканскӧй  сьӧмкудйысь
грантъяссӧ лӧсялана муниципальнӧй юкӧнъяслӧн меставывса сьӧмкудъясӧ
грантъяс  юклӧм  йылысь  Коми  Республикаса  Веськӧдлан  котырлысь
нормативнӧй инӧда акт примитан лунсянь 20 уджалан лун чӧжӧн.



ВЫНСЬӦДӦМА
Коми Республикаса Веськӧдлан котырлӧн

2021 во косму тӧлысь 23 лунся 211 №-а шуӧмӧн
(2 №-а содтӧд)

Коми Республикаын муниципальнӧй районъясса 
муниципальнӧй юкӧнъяслӧн «Войтырлӧн сьӧмкуд» 
проектӧ пырӧдчан бӧртасъяс видлалысь комиссияӧ 

ПЫРЫСЬЯС

Самоваров Д.В. - Коми  Республикаса  Веськӧдлан  котырӧн
Юрнуӧдысьӧс  вежысь  (комиссияӧн
веськӧдлысь)

Габушева Г.И. - Коми  Республикаса  Веськӧдлан  котырӧн
Юрнуӧдысьӧс  вежысь  (комиссияӧн
веськӧдлысьӧс вежысь)

Шевцов В.А. - Коми  Республикаса  Юралысьлӧн
Администрацияын  меставывса  асвеськӧдлан
юалӧмъяс  серти  веськӧдланінса  начальник
(комиссияса секретар)

Болобонов Ю.В. - «Коми  Республикаса  муниципальнӧй
юкӧнъяслӧн  сӧвет»  ассоциацияса  Олӧмӧ
пӧртысь дирекцияӧн юрнуӧдысь (сёрнитчӧмӧн)

Кузьмичев И.В. - Коми  Республикаса  стрӧитчан,  оланін да
коммунальнӧй овмӧс министр

Маегов А.П. - Коми  Республикаса  сьӧм  овмӧс  министрӧс
вежысь

Носков Р.В. - Коми  Республикаса  национальнӧй  политика
министр

Сизев Д.В. - Коми  Республикаса  водзмӧстчана  сьӧмкуд
лӧсьӧдан  проектнӧй  шӧринӧн  юрнуӧдысь
(сёрнитчӧмӧн).



ВЫНСЬӦДӦМА
Коми Республикаса Веськӧдлан котырлӧн

2021 во косму тӧлысь 23 лунся 211 №-а шуӧмӧн
(3 №-а содтӧд)

Коми Республикаын муниципальнӧй районъясса
муниципальнӧй юкӧнъяслӧн «Войтырлӧн сьӧмкуд» 

проектӧ пырӧдчан бӧртасъяс видлалысь комиссия йылысь 
ПОЛОЖЕНИЕ

1.  Коми  Республикаса  Веськӧдлан  котыр  котыртӧ  Коми
Республикаын  муниципальнӧй  районъясса  муниципальнӧй  юкӧнъяслӧн
«Войтырлӧн сьӧмкуд» проектӧ пырӧдчан бӧртасъяс видлалысь комиссияӧс
(водзӧ – Комиссия).

2.  Комиссия  аслас  уджын  кутчысьӧ  Россия  Федерацияса
Оланподулӧ,  федеральнӧй  оланпасъясӧ  да  Россия  Федерацияса  мукӧд
нормативнӧй  инӧда  актӧ,  Коми  Республикаса  Оланподулӧ,  Коми
Республикаса  оланпасъясӧ  да  Коми  Республикаса  мукӧд  нормативнӧй
инӧда актӧ да тайӧ Положениеӧ.

3. Комиссиялӧн уджыс:
1)  видлавны-туявны  муниципальнӧй  юкӧнъяслысь  «Войтырлӧн

сьӧмкуд» проектӧ пырӧдчан бӧртасъяссӧ  ӧнія во водзын мунысь куим во
чӧж (дорвыв) муниципальнӧй юкӧнлӧн мутасын збыльмӧдан войтырлысь
проект  лыдсӧ  арталӧмӧн,  муниципальнӧй  сьӧмкудйысь  ас  сьӧм  ыджда
арталӧмӧн, кутшӧмӧс веськӧдӧма «Войтырлӧн сьӧмкуд» проект серти ӧнія
во  водзын  мунысь  куим  во  чӧж  (дорвыв)  збыльмӧдӧм  войтырлысь
проектъяс ӧтув сьӧмӧн могмӧдӧм вылӧ (федеральнӧй сьӧмкудйысь, Коми
Республикаса  республиканскӧй  сьӧмкудйысь  сьӧмсӧ  (сы  лыдын  Коми
Республикаын  муниципальнӧй  районъясса  муниципальнӧй  юкӧнъясӧс
«Войтырлӧн  сьӧмкуд»  проектӧ  пырӧдчӧмысь  да  «Войтырлӧн  сьӧмкуд»
проект серти войтырлысь проектъяс збыльмӧдӧмысь ошкӧм вылӧ, а сідзжӧ
Коми  Республикаын  муниципальнӧй  юкӧнъясын  войтырлысь
водзмӧстчӧмъяс  сӧвмӧдӧм  вылӧ  грантъяс  (водзӧ  –  грантъяс),
гражданалысь,  юридическӧй  кывкутысьяслысь,  асшӧр  уджалысьяслысь
сьӧмсӧ) артавтӧг);

2)  урчитны муниципальнӧй  юкӧнъяссӧ,  кодъяс  кӧсйӧны  босьтны
грантъяс (грантъяс босьтысьясӧс);

3) урчитны быд муниципальнӧй юкӧнлы грант мында.
Быд  муниципальнӧй  юкӧнлы  грант  мында  урчитігӧн  вӧдитчӧны

татшӧм коэффициентӧн:
8  –  муниципальнӧй  юкӧнъяс  серти,  кодъясӧс  пыртӧны  Россия

Федерацияса Арктика зоналӧн мутасӧ;



3 – муниципальнӧй юкӧнъяс серти, кодъясӧс пыртӧны Ылі Войвыв
мутасъясӧ,  Россия  Федерацияса  Арктика  зоналӧн  мутасӧ  пырысь
муниципальнӧй юкӧнъяс кындзи;

1  –  муниципальнӧй юкӧнъяс  серти,  кодъясӧс  абу  пыртӧма Россия
Федерацияса Арктика зоналӧн мутасӧ да Ылі Войвыв мутасъясӧ.

4. Комиссия сылы сетӧм уджъяс вӧчӧм могысь вермӧ:
1) урчитӧм пӧрадокын корны да босьтны Коми Республикаса олӧмӧ

пӧртысь власьт органъяссянь, Коми Республикаса мукӧд канму органсянь,
Коми  Республикаын  меставывса  асвеськӧдлан  органъяссянь  аслас
компетенцияӧ пырысь юалӧмъяс серти юӧр, документъяс, материалъяс да
тӧдмӧгъяс, кутшӧмъяс колӧны Комиссиялӧн удж вылӧ;

2) сэк, кор колӧ урчитӧм пӧрадокын корны Комиссиялӧн заседаниеяс
вылӧ  Коми  Республикаса  олӧмӧ  пӧртысь  власьт  органъясӧс,  Коми
Республикаса  мукӧд  канму  органӧс,  Коми  Республикаын  меставывса
асвеськӧдлан  органъясӧс,  учреждениеясӧс,  организацияясӧс
петкӧдлысьясӧс.

5. Комиссиялысь заседаниеяссӧ нуӧдӧны ӧнія вося ода-кора тӧлысь 1
лунӧдз.

Комиссияӧн  веськӧдлысь  вынсьӧдӧ  Комиссияса заседаниелысь
сёрнитанторсӧ кадпассӧ, кадсӧ да нуӧдан местасӧ индӧмӧн да Комиссияса
секретар  ыстӧ  сійӧс  Комиссияӧ  пырысьяслы  сійӧс  нуӧдан  лунӧдз 5
уджалан лунысь оз сёрджык.

Комиссиялысь заседаниесӧ нуӧдӧ Комиссияӧн веськӧдлысь, сэк, кор
сійӧ абу – Комиссияӧн веськӧдлысьӧс вежысь.

6.  Комиссиялӧн  заседаниеыс  лоӧ  тырвынаӧн сэк,  кор  сэні  эм
Комиссияӧ пырысьяс лыдысь джынсьыс унджыкыс.

Комиссиялысь помшуӧмъяссӧ примитӧны восьсӧн гӧлӧсуйтӧмӧн да
найӧс  шуӧны  примитӧмаӧн  сэк,  кор  на  вӧсна  гӧлӧсуйтіс  Комиссияӧ
пырысьяс  лыдысь,  кодъяс  локтісны  Комиссиялӧн  заседание вылӧ,
джынсьыс  унджыкыс.  Сэк,  кор  гӧлӧс  лыдыс  ӧтмында,  вынаӧн  лоӧ
Комиссияса заседание дырйи веськӧдлысьлӧн гӧлӧсыс.

7. Комиссиялысь помшуӧмсӧ оформитӧны Комиссияса заседаниелӧн
сёрнигижӧдӧн.

Комиссияса заседаниелӧн  сёрнигижӧдыс  оформитсьӧ  Комиссияса
секретарӧн  да  кырымавсьӧ  Комиссияӧн  веськӧдлысьӧн  Комиссиялӧн
заседание лунӧ, а сэк, кор сійӧ абу, - Комиссияӧн веськӧдлысьӧс вежысьӧн
да  3  уджалан  лунысь  оз  сёрджык  ыстыссьӧ  Коми  Республикаса
Юралысьлӧн Администрацияӧ. 

8.  Коми  Республикаса  Юралысьлӧн  Администрация  котыртӧ  да
техника боксянь могмӧдӧ Комиссиялысь уджсӧ.

